
Dell’AneideCanto iv.








49.





Comme? na femmenella, che farria

Senza de me già juta a lo spetale,

Ca n’happe pe denare, e cortesia

Terra, pe fravecare no casale;

E la pigliaje sotta la fede mia,

Mò pe mogliere mia cerco ssa tale,

E me dà ’n faccia, potta de lo munno,

No bello nò, majateco, e retunno!





50.





Mò co lo Don Anea s’è annodecata,

Co chillo pedocchiuso! e regno, e lietto

L’hà dato sta bagascia sbreognata:

Giove; a no paro mio sto gran despietto?

Mò co la gente soja effemmenata

Sto Parede addoruso de zibetto,

Che lo tuppo de femmenna s’hà fatto,

Co st’autra Alena me dà schiacco matto?





51.





E io mo, che quant’haggio, e spenno, e spanno

Tutto a li tempie tuoie, tutto a l’autare

E te sò figlio: e me ne vao vantanno,

Haggio st’affrunte? e le puoi sopportare?

Giove lo ’ntese, e l’huocchie revota nno

A la regia cetà, n’happe a crepare,

Quanno vedde, che Anea co la Regina

Teneano la coscientia pe mappina.





52.





Chiamma Mercurio, e dice, priesto,priesto,

Priesto, miettete ’n groppa de li viente,

Apre ss’ascelle, e vola, e lesto lesto

Và trova Anea, che chiù no penza a niente;

A Cartagene stà, sotta pretesto,

Che aspetta buono tiempo; e da la mente

Talia, dove lo chiammano li Fate,

Già l’è caduta; vì che asenetate?



Et

